
Umsögn Landssambands veiðifélaga um frumvarp til laga um töku gjalds vegna 
fiskeldis í sjó og fiskeldissjóð, 710. mál.

Almennt

Landssamband veiðifélaga lýsir miklum vonbrigðum með framkomið frumvarp um töku gjalds 
vegna sjókvíaeldis. í greinargerð með fiumvarpinu segir að þar sé mælt fyrir um töku gjalds 
vegna nýtingar eldissvæða í sjó. Hér skal því hafa í hugfast að verið er að stíga fyrstu skref við 
lögfestingu á auðlindagjaldi þar sem gjald skal koma í staðinn fyrir notkun og takmörkuð yfirráð 
yfir afinörkuðu svæði sem tilheyrir sameiginlegri auðlind þjóðarinnar. Þessi yfirráð eru 
verðmæt og felast í útgáfu rekstrar- og starfsleyfa til leyfishafans og verðmæti yfirráðanna eru 
til staðar hvort sem leyfin eru nýtt að fullu, eða ekki. Eldisleyfin eru því takmörkuð gæði sem 
stjómvald úthlutar eftir gefhum reglum þar um. Segja má að hér sé um yfirráð að ræða sem 
jafha má til langtíma leigu á lóð eða landi. Slík leiga tekur jafiian mið af því markaðsverði sem 
aðrir em tilbúnir að greiða fyrir að njóta hinna sömu yfirráða. Ekki er gerð krafa um að 
fiskeldisfyrirtæki greiði fyrir útgefin rekstrarleyfi sem aðgangseyri að auðlindinni en í 
nágrannalandinu Noregi greiða fyrirtækin háar f já r h æ ð ir  fyrir eldisleyfin eins og kunnugt er.

Að undanfömu hafa norsk fyrirtæki verið að fjárfesta í hlutafé í íslenskum 
sjókvíaeldisfyrirtækjum og er nú svo komið að erlent eignarhald er að meirihluta í stærstu 
fyrirtækjum hérlendis. Af þessum fjárfestingum má ráða að hin norsku fyrirtæki meta 
rekstrarleyfi í sjókvíaeldi til hárra fjárhæða í þessum viðskiptum. Andvirði leyfanna rennur þá 
í vasa innlendra seljenda hlutaljárins sem fitna þá við það að selja yfirráð yfir auðlindinni eins 
og púkinn á fjósbitanum. Augljóst dæmi um þetta var þegar MNH Holding AS keypti 
23,144,282 hluti í Fiskeldi Austfjarða sem námu 45.18% af heildar hlutafé í félaginu. í frétt 
vefiniðilsins Kyst.no1 kemur fram að endanlegt kaupverð ráðist af stærð rekstrarleyfa sem 
fyrirtækinu tekst að afla, „The price depends on the licensed volume o f salmon in Iceland and 
increases linearly with the license volume allocated to the company. “ Þannig fá seljendur 
hlutafjárins sérstaka greiðslu við aukningu eða hvert nýtt rekstrarleyfi sem stjómvöld veita 
fyrirtækinu. Mun samningurinn kveða á um að verði eldisheimildir Fiskeldis Austíjarða á laxi 
auknar í 24.000 tonn úr 6.000 tonnum við imdirritun, eða um 18.000 tonn innan tíu ára, hækki 
greiðsla fyrir þá hluti sem seldir vom úr 73.5 milljónir NOK í 294 milljónir NOK. Verðmæti

1 https://www.kvst.no/article/mindre-volum-men-redusert-kost-for-midt-norsk-havbruk/

18.000 tonna laxeldisleyfa er því metið í samningi á rúmlega 220 milljónir norskra króna sem 
gera þá rúmlega 3.2 milljarða íslenskra króna sem seljendur hagnast við útgáfu 18.000 tonna 
eldisleyfa til viðbótar. Hér þarf einnig að hafa í huga að aðeins var um sölu á rúmlega 45% 
hlut í fyrirtækinu að ræða þannig að heildarverðmæti 18.000 tonna eldisleyfis nálgast 7 
milljarða sé tekið mið af þessum viðskiptum. Nú nýverið veitti Matvælastofiiun svo Fiskeldi 
Austfjarða hf. ný og aukin rekstrarleyfi til fiskeldis í Berufirði og Fáskrúðsfirði.2 Af 
framangreindu má sjá að mikil verðmæti eru fólgin í rekstrarleyfum til laxeldis í sjókvíum við 
ísland en þegar hafa verið gefin út slík leyfi til að ala 45.200 tonn. Rekstrarleyfin eru í höndum 
fyrirtækja sem að stærstum hluta eru í erlendri eigu.

Landssambandið telur að sú aðferð að skattleggja fiskeldi með líkum hætti og gert er um sókn 
í fiskistofha afar óheppileg Réttara sé að halda sig við þá aðferð sem kynnt var í drögum að 
ffumvarpi í samráðsgátt um gjaldtöku vegna nýtingar eldissvæðis í sjó. Landssambandið telur 
að þær breytingar sem ráðherra hefur gert á ffumvarpinu horfi til mun verri vegar. Því er borið 
við í greinargerð að ffumvarpsdrögum ráðherra hafi verið breytt eftir að margþœtt gagnrýni 
hafi borist í samráðsgátt. Sú fullyrðing stenst vart skoðun. Þar má að vísu sjá að fyrirtækin 
barma sér líkt og vænta mátti, en þegar litið er til þeirra verðmæta sem eigendur þeirra fá upp í 
hendumar og einnig fjárhagsstöðu eigendanna verður ekki séð að reki upp á flæðisker. Sú 
breyting að miða gjaldtöku ekki við útgefin rekstrarleyfi hvetur fyrirtækin til að afla sér leyfi 
fyrir sem mestu ffamleiðslumagni enda kostar ekkert að halda yfirráðum yfir eldissvæðum og 
búa með þeim hætti til óefnisleg verðmæti sem síðan má selja með beinum eða óbeinum hætti. 
Þótt auðlindagjald verði lagt á rekstrarleyfin þarf slíkt ekki að koma í veg fyrir að gjaldið fari 
stighækkandi ár ffá ári á næstu sex árum eins og áformað er í fyrirliggjandi frumvarpi og getur 
sama reikniregla ákvæðis til bráðabirgða auðveldlega gilt um þá aðferð.

Landssambandið leggst ennfremur eindregið gegn þeirri fyrirætlan að auðlindagjald verði lagt 
á eldi á ófijóum laxi eða eldi í lokuðum kerfum í sjó að sinni. Landssambandið telur að hækka 
skuli gjaldið en jafiiframt verði umhverfisvæn framleiðsla undanþegin. Verði frumvarp þetta 
óbreytt að lögum er ljóst að mikilvægt tækifæri glatast til að lögfesta ijárhagslega hvata til að 
beina laxeldi í sjókvíum inn á umhverfisvænni og sjálfbærari ffamleiðsluaðferðir, en notast er 
við í dag. Landssambandið leggst því eindregið gegn því að lögfest verið að rekstrarleyfishafa, 
sem elur ófijóan lax, eða notar lokaðan eldisbúnað, verði gert að greiða hálff gjald fyrir aíhot 
eldissvæða. Auðlindagjald verði aðeins lagt á þau fyrirtæki sem ala fijóan ffamandi laxastofn 
í opnum sjókvíum. Er það í samræmi við þá meginstefhu sem starfshópur um stefiiumörkun í 
fiskeldi setur ffam í skýrslu sinni frá því í ágúst 2018.

Landssambandið telur að þau eldisfyrirtæki sem ekki stunda sjálfbæra og umhverfisvæna 
starfsemi með eldi á fijóum laxi í sjó eigi að greiða tiltölulega hátt auðlindagjald. Gjaldið þarf 
að vera það hátt að af því leiði ávinningur fyrir eldisfyrirtækin að snúa til umhverfisvænni 
framleiðsluaðferða. Annar ávinningur getur einnig falist í sérstöðu afurða á markaði ef 
sjálfbæmi er gætt við ffamleiðsluna hvað þetta varðar.

2 http://mast.is/frettaflokkar/frett/2019/03/22/Uteafa-rekstrarlevfa-til-fiskeldis-i-Beru-og-Faskrudsfirdi/

Landssambandið bendir á að Fiskeldi Austfjarða hefur verið veitt rekstrarleyfi til að ala geldlax 
í sjókvíum og verða fyrstu seiðin sett út í vor. í viðtali við Morgunblaðið hinn 26. mars s.l.3 
kemur fiam hjá talsmanni fyrirtækisins „að ófrjór lax hafl verið alinn í Noregi í nokkur ár og 
komin sé góð þekking á eldinu. Það sé á réttri leið. Þannig komi fram í skýrslu NRS í Norður- 
Noregi að árangur við eldi á síðustu kynslóð hafi verið álíka og við eldi á frjóum laxi“.

Þá liggur fyrir að mikill árangur hefiir náðst hin síðustu ár í þróun umhverfisvænni eldisaðferða. 
Nú snýst umræðan ekki síst um hvað teljist erfðabreyttur lax (GMO). Þær aðferðir sem helst 
eru til skoðunar við ffamleiðslu geldstofna laxa eiga ekki að leiða til þess að afurðin verði talin 
erfðabreytt vara þar sem aðeins er slökkt á hluta erfðamengins en geni ekki viðbætt. Þá hafa 
einnig orðið stórstígar framfarir í framleiðslu eldisbúnaðar svo ala megi fiskinn í lokuðu kerfi. 
Betri eldisaðferðir eru því handan við homið og að þeim ber að stefha. í gildandi löggjöf eða 
frumvarpi til breytinga á fiskeldislögum er enginn stefiia eða hvati til þess að fyrirtækin tileinki 
sér þessa nýju tækni. Því telur Landssambandið mjög mikilvægt nú, þegar auðlindagjald verður 
lagt á fiskeldisfyrirtæki, að auðlindagjaldið verði nýtt sem stjómtæki til að gera það 
eftirsóknarvert fyrir fiskeldisfyrirtækin að þróa og taka upp umhverfisvænar 
framleiðsluaðferðir. Landssambandið telur að framangreind sjónarmið eigi sér ríkan stuðning 
í markmiðsákvæði fiskeldislaga nr. 71/2008 þegar stefhan er mótuð inn gjaldtöku af fiskeldi.

Landssamband veiðifélaga bendir á að fyrirsögn ffumvarpsins um töku gjalds vegna fiskeldis í 
sjó getur vart talist vel orðað. Betur færi á því að fyrirsögnin væri; frumvarp til laga um 
auðlindagjald vegna nýtingar eldissvœða í sjó.

Um 1. gr.

í fyrstu mgr. segir að: „ Skyldu til greiðslu gjalds vegna fiskeldis í sjó ber rekstrarleyfishafi 
fiskeldisstöðvar samkvœmt lögum um fiskeldi. “ Ekki er í skýringum með frumvarpinu að finna 
rökstuðning fyrir ffamangreindri fullyrðingu né heldur verð séð að fiskeldislögin geymi slíka 
skyldu. Þar að sönnu kveðið á um greiðslu gjalds fyrir útgáfu rekstrarleyfis og einnig em 
ákvæði um gjaldskyldu í Umhverfissjóð sjókvíaeldis. Landssambandið telur að þessi mgr. 
frumvarpsins þarfiiist nánari skoðunar.

Um 2. gr.

Landssambandið leggur til að 2. mgr. verði breytt til samræmis við upphafleg drög að frumvarpi 
sem kynnt vom í samráðsgátt stjómvalda en upphæðir hækkaðar umtalsvert.

Þá er lagt er til að eftirfarandi 3 mgr. falli brott: „ Fjárhæð gjalds á hvert kg a f slátruðum 
ófrjóum laxi og laxi sem alinn er í sjó með lokuðum eldisbúnaði skal nema helmingi a f gjaldi 
skv. 2. mgr. “ í staðinn komi: Eldi á ófrjóum laxi og laxi sem alinn er í sjó með lokuðum 
eldisbúnaði er undanþegin gjaldi skv. 2. mgr.

Um 3.,4. og 8. gr.

Greinunum verði breytt til samræmis við 2. grein og ákvæði II til bráðabirgða falli brott.

3 https.//www.mbl.is/200milur/frettir/2019/03/26/eldi a ofrioum laxi hefst a austfiordum/

Landssambandið ítrekar að veiðiréttareigendur eiga ríkra hagsmuna að gæta verði sjókvíaeldi á 
laxi ekki beint inn á umhverfisvænni brautir en til þess eru tvær leiðir. Önnur eru lagaboð þar 
sem tilteknar eldisaðferðir eru bannaðar. Hin leiðin er sú sem ekki er farin í fyrirliggjandi 
frumvarpi að undanþiggja umhverfisvæna framleiðslu gjaldtöku. Landssambandið leggur 
þunga áherslu á að umhverfisvænum fyrirtækjum verði umbunað með framangreindum hætti 
þannig að þau verði undanþegin auðlindagjaldi með lögunum.

Virðingarfyllst,
fh.

Landssambands veiðifélaga

Jón Helgi Bjömsson, 
formaður

